ՀԻՄՆԱՎՈՐՈՒՄ

««ԳԵՈԴԵԶԻԱՅԻ, ՔԱՐՏԵԶԱԳՐՈՒԹՅԱՆ, ԿԱԴԱՍՏՐԻ ԵՎ ԵՐԿՐԻ ՀԵՌԱԶՆՄԱՆ ՈԼՈՐՏՈՒՄ ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՓՈԽԳՈՐԾԱԿՑՈՒԹՅԱՆ ՄԱՍԻՆ» 1992 Թ. ՀՈԿՏԵՄԲԵՐԻ 9-Ի ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՆԵՐԿԱՅԱՑՄԱՆ ՎԵՐԱԲԵՐՅԱԼ 
 
   1. Ընթացիկ իրավիճակը և իրավական ակտի ընդունման անհրաժեշտությունը
    ««Գեոդեզիայի, քարտեզագրության, կադաստրի և Երկրի հեռազնման ոլորտում Անկախ պետությունների համագործակցության մասնակից պետությունների փոխգործակցության մասին» 1992 թ. հոկտեմբերի 9-ի համաձայնագրում փոփոխություններ կատարելու մասին» արձանագրության (այսուհետ՝ Արձանագրություն) ստորագրման անհրաժեշտությունը բխում է «Գեոդեզիայի և քարտեզագրության մասին» ՀՀ օրենքի 20-րդ հոդվածի պահանջներից, որն առավել բարենպաստ պայմաններ կստեղծի գեոդեզիայի, քարտեզագրության, կադաստրի և Երկրի հեռազննման ոլորտում։
«Գեոդեզիայի և քարտեզագրության մասին» ՀՀ օրենքի դրույթների համաձայն, ինչպես նաև մասնագիտական տեսանկյունից ելնելով՝ անհրաժեշտություն է առաջանում 1992 թվականի հոկտեմբերի 9-ի համաձայնագրի հայերեն թարգմանության վերնագրում (««Երկրաբաշխության, քարտեզագրության, կադաստրի և Երկրի հեռահար խորաչափման ոլորտում Անկախ պետությունների համագործակցության մասնակից պետությունների փոխգործակցության մասին») և տեքստային մասում «երկրաբաշխություն» բառը փոխարինելու «գեոդեզիա» բառով, իսկ «հեռահար խորաչափման» բառերը՝ «հեռազննման» բառով։   
2․ Առաջարկվող կարգավորման բնույթը
Արձանագրության նոր խմբագրությամբ II-րդ բաժնում որոշակի փոփոխությունների են ենթարկվում  Գեոդեզիայի, քարտեզագրության, կադաստրի և Երկրի հեռազննման միջպետական խորհրդի (այսուհետ՝ խորհուրդ) հետևյալ գործառույթները սահմանող դրույթները. 
գլոբալ և տարածաշրջանային երկրատարածական տեղեկատվության կառավարման ոլորտում համաձայնեցված քաղաքականության մշակումն ԱՊՀ մակարդակով,
գեոդեզիական կոորդինատային համակարգերի տեղադրման հարցերով համագործակցությունը,
աշխարհագրական օբյեկտներին անվանումներ տալու ոլորտում համագործակցությունը,
[bookmark: _GoBack]անշարժ գույքի կադաստրային հաշվառման և դրա նկատմամբ իրավունքների գրանցման համակարգի զարգացման հարցերով համագործակցությունը,
Երկրի հեռահար զոնդավորման արդյունքներն օգտագործելու հետ կապված հարցերով գործունեության ոլորտում համագործակցությունն ԱՊՀ մակարդակով,
Ղեկավարվելով ՀՀ Սահմանադրության 100-րդ հոդվածի 2-րդ կետով, 102-րդ հոդվածի I և IV մասերով՝ կանոնադրությամբ Հայաստանի Հանրապետությունը ստանձնում է հետևյալ պարտավորությունը՝ որպես ընդունող պետություն ապահովել, որպեսզի ՀՀ պետական կառավարման մարմինը կրի Գեոդեզիայի,  քարտեզագրության, կադաստրի և Երկրի հեռազննման միջպետական խորհրդի նիստի անցկացման ֆինանսական ծախսերը (Կանոնադրություն, մաս IV, կետ 4․5)։


3. Ակնկալվող արդյունքը
Արձանագրության ստորագրումը կնպաստի ԱՊՀ շրջանակներում վերոնշյալ ոլորտում միջպետական համագործակցության ծրագրերի կազմակերպմանն ու իրականացմանը, ինչպես նաև գեոդեզիայի, քարտեզագրության և Երկրի հեռազննման բնագավառում մասնագետների պատրաստմանը՝ համաձայնագրի կողմ հանդիսացող պետությունների շահագրգիռ մարմինների և գերատեսչությունների հետ համատեղ որոշումների մշակման և միջպետական կառույցների ու միջազգային կազմակերպությունների հետ փոխգործակցության միջոցով:
Արձանագրության ստորագրումը համապատասխանում է Հայաստանի Հանրապետության վարած արտաքին քաղաքականությանը, ինչպես նաև համահունչ է հիշյալ ոլորտում Հայաստանի Հանրապետության կողմից իրականացվող քայլերին։
Ելնելով վերոնշյալից և «Միջազգային պայմանագրերի մասին» ՀՀ օրենքի 4-րդ հոդվածի պահանջներից` Կադաստրի կոմիտեն Արձանագրության ստորագրումը համարում է նպատակահարմար:
   4. Նախագծի ընդունումը պետական բյուջեի եկամուտներում և ծախսերում էական փոփոխություններ չի առաջացնում:
     Նախագիծը բխում է՝ 
   1. ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելվածի՝ Կադաստրի կոմիտեի կողմից իրականացվող՝ ցանկի 1-9-րդ կետերի միջոցառոմների կատարման պահանջներից: 
